
Shri Mohanakshetranatha Suprabhatam

શ્રીમોહનક્ષેત્રનાથસુપ્રભાતમ્

ભાસ્વાનુદેતિ ધનસન્તમસપ્રરોહાઃ
નષ્ટા ભવન્તિ વિકચાનિ સરોરુહાણિ ।

ઘોષૈર્દિશો   મુખરયન્ત્યખિલા વિહઙ્ગાઃ
પદ્મેશ મોહનપતે તવ સુપ્રભાતમ્॥ ૧॥

અમ્ભોરુહપ્રભવશઙ્કરવાસવાદ્યા-
સ્ત્રૈવિક્રમાદિચરિતં વિબુધાઃ સમસ્તાઃ ।

ત્વત્પાદસેવનસમુત્સુકિતાઃ સ્તુવન્ત-
સ્તિષ્ઠન્તિ મોહનપતે તવ સુપ્રભાતમ્॥ ૨॥

આદાય સપ્ત મુનયઃ સમુપાસ્ય સન્ધ્યા
મત્ર્યાદયઃ સરસિજાનિ મનોહરાણિ ।

પાદારવિન્દયુગમર્ચયિતું પ્રપન્ના-
સ્તિષ્ઠન્તિ મોહનપતે તવ સુપ્રભાતમ્॥ ૩॥

ઈષત્પ્રફુલ્લકમલોદરનિર્ગતાનાં
ઝઙ્કારગીતલસતાં સુમનોહરાણામ્ ।

વર્ગાશ્ચ દિવ્યમકરન્દવતામલીનાં
નિર્યાન્તિ મોહનપતે તવ સુપ્રભાતમ્॥ ૪॥

ઉત્ફુલ્લપઙ્કજસુચમ્પકનાલિકેર
માકન્દપૂગસુમનોહરમલ્લિકાનામ્ ।

મન્દાનિલઃ સુખકરઃ સહ દિવ્યગન્ધૈ-
રાવાતિ મોહનપતે તવ સુપ્રભાતમ્॥ ૫॥

ગોપાલમુક્તમહિષાઃ પશુજાતયશ્ચ
ગાવશ્ચરન્તિ પરિતઃ ખલુ પક્ષિણશ્ચ ।

ગાયન્તિ કર્ણમધુરં ભ્રમરાઃ શુક્રાશ્ચ
પદ્મેશ મોહનપતે તવ સુપ્રભાતમ્॥ ૬॥

વૈકુણ્ઠવાસિવિબુધાશ્ચ મહીસુરાશ્ચ
સ્વર્ગસ્થદેવનિવહાશ્ચ મહર્ષયસ્તે ।

સમ્મર્દિતાઃ   ખલુ ભૃશં તવ સેવનાર્થં
તિષ્ઠન્તિ મોહનપતે તવ સુપ્રભાતમ્॥ ૭॥

ગન્ધર્વયક્ષગરુડામરકિન્નરાદ્યાઃ
શ્રીનારદાદિમુનયઃ સવિશેષવાદ્યાઃ ।

ગાયન્તિ કર્ણમધુરં તવ સેવનાર્થં
પદ્મેશ મોહનપતે તવ સુપ્રભાતમ્॥ ૮॥

ત્વદ્દાસદાસશરણાગતદાસદાસ-
તદ્યાસદાસચરમાવધિદાસદાસાઃ ।

ત્વત્પાદપઙ્કજયુગં શરણઙ્ગતાશ્ચ
તિષ્ઠન્તિ મોહનપતે તવ સુપ્રભાતમ્॥ ૯॥

મોહનક્ષેત્રનાથસ્ય સુપ્રભાતં તુ યઃ પઠેત્ ।
પ્રાતર્દિ  ને સ વૈ વિદ્વાન્ પ્રાપ્નુયાત્ પરમં શુભમ્॥ ૧૦॥
મઙ્ગલ  કાલમેઘાય કલ્યાણગુણસિન્ધવે ।
મોહનક્ષેત્રનાથાય નિત્યશ્રીર્નિત્યમઙ્ગલમ્  ॥ ૧૧॥
ઇતિ શ્રીમોહનક્ષેત્રનાથસુપ્રભાતં સમ્પૂર્ણમ્॥

